
Честитки од амбасадорката Џилијан Миловановиќ до 
дипломците на Факултетот за електротехнички науки

Ви честитам на постигнувањата! Успешно ги совладавте строгите и конкурентни предуслови што пред вас 
ги поставува факултетот, и се надевам дека се стекнавте со богати и корисни искуства.  Ние дипломирањето 
го нарекуваме ˝Commensment – почеток˝ бидејки како дополнување на одбележувањето на студиите, 
дипломирањето значи и нов почеток исто така. Некои од вас ќе запловите во професионални кариери, додека 
другите ќе побарате понапредни научни звања во инжинерството или компјутерскита наука, ви посакувам 
среќа во сите ваши идни напори.

Глобалните технолошки унапредувања се инструмент во ковањето на меѓународните деловни партнерства и 
во  поттикнувањето на економскиот раст. Тука сте денес бидејки ги совладавте основите на инжинерството; 
сега сте на точка кога можете тие вештини да ги употребите.  Дали тоа ќе биде во приватниот сектор или 
во јавните услуги, образованието и стопанството се блиско поврзани - вашите нови вештини ве прават 
уште повредни за евентуалните работодовачи, и тие потпомагаат Македонија да стане попривлечна за 
инвеститорите бидејки компаниите знаат дека овде можат да најдат професионален кадар неопходен за 
водење на тие бизниси.

Им честитам на оние компании кои ги спозорираа денешниве награди. Овие награди сведочат за неспорната 
врска помеѓу образованието и економијата.  Никој не треба да го потцени влијанието на понудата на 
високо образовани и способни граѓани кога се бараа привлекување на странски инвестиции. Квалитетот 
на образованието со кое се здобивате, тука дома, и идното образование кое некој од вас може да реши да го 
продолжи во странство, како во Соединетите Американски Држави, ве прави секој од вас поконкурентен на 
пазарот на трудот и ја прави Македонија поконкурентна на глобланиот пазар и во трката за придобивање на 
инвеститори. 

Вашето дипломирање се случува во време кога меѓународната соработка, како приватна така и јавна, 
е во подем. Нема замена за влијанието на индивидуалните можности за образовние и нема поголема 
придобивка во помошта на Македонија во нејзините аспирации да стане членка на Европската Унија и 
НАТО одколку вредноста на  меѓународното искуство стекнато преку образовни програми. Достигнувањата 
и академските дипломи на студентите и професорите кои се враќаат треба да се признаат, за да можат тие да 
се инкорпорираат во професионалниот и академски живот во земјата. Тоа може само да ја придвижи земјата 
напред. 

Секоја година имаме чест да испраќаме студенти и професори во САД на еден  семестар или една академски 
година за да го искусат американското секојдневие. Секоја година, исто така,  пречекуваме американски 
студенти и професори во Македонија да учат, да истражуваат или да предаваат, и да го искусат македонското 
секојдневие. Размената на знаење базирана како на животно искуство така и на солидни професионални и 
академски дипломи ги збогатуваат двете страни. Ве охрабрувам да се натпреварувате за такви можности.  

Конечно,  денес со задоволство ги отпочнувам напорите за собирање номинации за Меѓународна Фулбрајтова 
стипендија за докторски студии за наука и технологија за 2008-ма година. Околу 25 стипендии ќе бидат 
доделени низ целиот свет за изучување науки, технологија или инжинерство на некои од најпрестижните 
институции во Соединетите Американски Држави.  Стипендиите  ќе покријат до три години студиски престој 
за докторанти, а вклучуваат школарина, месечна стипендија, сретства за професионални конференции, 
сретства за книги и опрема, и патни трошоци.  Пишани материјали ќе бидат достапни по оваа церемонија за 
заинтересираните за подетални информации.

Уште еднаш ви честитам на успехот на Факултетот за електротехника и информациски технологии, и ви 
посакувам постојан успех во иднина.

Ви благодарам.


